
durgā durgārtiśamanī durgā''padvinivāriṇī 
durgamacchedinī durgasādhinī durganāśinī ॥ 1 ॥

durgatoddhāriṇī durganihantrī durgamāpahā 
durgamajñānadā durgadaityalokadavānalā ॥ 2 ॥

durgamādurgamālokā durgamā''tmasvarūpiṇī 
durgamārgapradā durgamavidyā durgamāśritā ॥ 3 ॥

durgamajñānasaṃsthānā durgamadhyānabhāsinī 
durgamohā durgamagā durgamārthasvarūpiṇī ॥ 4 ॥

durgamāsurasaṃhantrī durgamāyudhadhāriṇī 
durgamāṅgī durgamatā durgamyā durgameśvarī ॥ 5 ॥

durgabhīmā durgabhāmā durgabhā durgadāriṇī 
nāmāvalimimāṃ yastu durgāyā sudhī mānavaḥ ॥ 6 ॥

paṭhet sarvabhayānmukto bhaviṣyati na saṃśayaḥ ॥

॥ iti durgādvātriṃśannāmāvaliḥ samāptā ॥

durgādvātriṃśannāmāvaliḥ


